
054.1.2.1

TITELPAGINA ARA BRUSSEL REKENKAMERS ROLREKENINGEN 2758

========================================================

054.1.2.2

Dit is die rekeninge ARNTS VAN HACKENEM SCOUTHEIT IN PEDELANT ingaende opten xvii dach van october int jair ons heren M ende vierhondert ende weder uytgaende opten xxiiii dach in augusto int jair ons heren M iiii C ende een - drie aude scilde voir v gulden hollants ii peters voir iii gulden hollants iii franc​ken voir iiii gulden hollants ende den hollantse gulden voir lii groten gerekent ende den nye gulden gelres voir xxxvi groten

inden irsten ontfaen van broeken ende forfeyten die gevallen sijn binnen den tide voirscreven

RODE

inden irsten ontfaen van HENNEKEN DEN COSTER in Scindel om dat hi niet en wedde gelijc tfonnis gewijst hadde ii nye gulden gelres maken i gulden hollants xx groten

item HENNEKEN HER LONIJS SOEN VAN RYSINGEN van ghevecht geif​fent om ii nye gulden maken i gulden hollants xx groten

stempel Archives du Royaume de Belgique

ZOEMEREN

item JAN KATELINEN LEMKENS SOEN om dat hi rudige scaep ge​bracht hadde dat verboden was geiffent biden hogenscoutheit van den Bosch om iiii aude scilde maken vij gulden hollants viii groten

item CORSTIAEN VAN DER ELSDONC om dat hi GEERLEC ROEVERS hout onthouden hadde dair af geiffent voir den vonnisse om iiii nye gulden gelres maken iij gulden hollants xiiii groten

LIESHOUT

item ARNT BELIEN SOEN om dat hi stecken geraept hadde in den bosch ende en wech gedragen dat verboden was op enen auden scilt van sheren wegen dair af geiffent voir den vonnis om ii nye gulden maken i gulden hollants xx groten

item HEIN VAN DER VOERT om dat sijn wijf tot waerheit niet comen en was dat van sheren wegen geboden was dair af geiffent om xxiiii groten

item HUBRECHT DIE SNYDER HUBRECHTS SOEN van den selven geif​fent om xxiiii groten

item LISBET JAN CONINCS wijf om dat si stecken in den bosch gehaelt hadde dat verboden was geiffent om xxxvi groten

item DIRC DIE MELTER (melten = mout maken of mout bereiden uit koren) van erftalen geiffent voir den vonnis om ii nye gulden gelres mken i gulden hollants xx groten

WETTEN

item CLAES MOYARTS swager aengesproken dat hi enen man sijn gelt betaelt en hadde van sinen erve op dien dach dat hijt hem geloeft hadde op enen peen tot sheren behoef des ic niet claer op hem betugen en conste geiffent voir tfonnis om i nye gulden maken j gulden hollants x groten

item die selve van erftalen verboirt twewerf iiiij lib. dair af geiffent te samen om vi nye gulden maken iiii gulden hol​lants viii groten

item JAN LOEKEMAN een scepen te Wetten om dat hi sinen mede​scepenen den zegel onthielt doen si segelen souden geiffent dair af om vi nye gulden gelres maken iiii gulden hollants viii groten

=============================================================

054.1.2.3

BAKEL

item van LEMKEN VAN DEN SUERSEL om dat hi sine waerheit niet en leyde als hem tfonnis gewijst hadde dair af geiffent voir den vonnis om iiii licht scilde maken i gulden hollants min iiii groten

iem JAN DIE VRIESE van Groetel gebroect van erftalen dair af geiffent voir den vonnis om iii nye gulden maken ii gulden hollants ende iiii groten

VECHEL

item VRIESE VAN BOEKELAER van erftalen geiffent voir den vonnisse om ii nye gulden maken i gulden hollants xx groten

item GIELIS BOEFKEN om dat hi sijn lantweren niet gemaect en hadde geiffent om xii groten

LIEDORP

item DIRC VAN HALLE van ii bendige wonden geiffent om beden wil JANNES VAN DEN OPSTAL om iiii nye gulden maken iij gulden hollants ende xiiii groten

item JANNES VAN DEN EYNDE van erftalen iiii nye gulden maken iij gulden hollants xiiii groten

BROEGEL

item CEELKEN VAN DER STR..EN (vlek in de tekst) om dat hi vergonden scout gemaent had geiffent voir tfonnis om ii nye gulden maken i gulden hollants ende xx groten

Summa summarum van alden innemen voirscreven xxxviij gulden hollants iiii groten

==============================================================

054.1.2.4

Dit is dat uytgeven ARNTS VAN HACKENEM voirs. binnen den tide voirscreven 

inden irsten PIJPKEN brenger deser cedulen comende aen mi selven mit mijnrer genediger vrouwen brieven des maendages voir sente jans dach enen auden scilt naken ij gulden hollants viiij groten

item gegeven vander lijfpensien van Oesterwijc die viel op sente gertrudendach xiij gulden peter maken xviiij gulden hollants xiii groten

item gegeven den HOGENSCOUTHEIT VAN DEN BOSCH die tweddel vanden broeken ende forefeijten voirscreven die ic alingen gerekent hebbe ontfaen ende die twedeel voirs. comen geloepen op xxv gulden hollants iij groten

item den GREVE VAN CLEVE van sijnre pensien vanden termijn van paesschen xxv peter maken xxxviij gulden hollants

item gegeven den RINTMEESTER VAN BRABANT doen miin HEER VAN BOURGOIGNEN quam te Bruessel te coste te helpen xxv gulden hollants

Summa van alden uytgeven cviij gulden hollants xxiiii groten

Summa vanden ontfaen was xxxviij gulden hollants iiii groten

Aldus blijft onse genedige vrouwe schuldich ART HACKEN haren scoutheit voirs. van deser rekeningen lxx gulden hollants xx groten - daarnaast een Franstalige tekst met datum 26.11.1404.

item in eenen brieve .... (verder niet meer ingevuld)

054.1.2.5

stempel 2758 - geschreven 1401 en no. 2758 - etiketten 2758 en 1022

              EINDE VAN DIT INVENTARISNUMMER

